
ᐱᓕᕆᐊᖑᔪᑉ ᓇᓗᓇᐃᖅᑕᐅᔾᔪᑎᖓ 
 
ᐊᑦᑐᐊᓕᖅᓯᒪᓂᖏᑦ ᐊᔾᔨᒌᓐᖏᑦᑐᑦ ᐅᔭᖅᑲᑦ ᐱᒡᒐᓇᖅᑐᑦ ᖃᐅᔨᓇᓱᐊᕐᓗᒋᑦ ᐊᔾᔨᒌᓐᓂᖏᑦ ᐊᑯᕐᖓᓃᑦᑐᑦ 110 
ᐅᖅᓱᐊᓗᒻᒥᒃ ᕿᓇᔭᑦᑐᓄᑦ ᐅᖅᓱᐊᓗᒃᑕᕐᕖᑦ ᖁᑦᑎᑦᑐᒥ ᕿᑭᖅᑕᓂ. ᑕᒪᓐᓇ ᑕᐃᒪᐃᑦᑐᖅ ᖃᑦᑏᓐᓇᐅᓗᐊᕐᓂᑯᖏᓐᓄᑦ 
ᓴᐅᓈᑦ ᐱᔭᐅᓯᒪᔪᑦ ᐊᑐᓂᑦ ᐅᖅᓱᐊᓗᒃᑕᕐᕕᓐᓂᑦ, ᑕᐃᒪᐃᓐᓂᖓᓄᑦ ᐱᑕᖃᑦᑎᐊᖏᒻᒪᑦ ᐅᕝᕙᓘᓐᓃᑦ 
ᐱᑕᖃᓐᖏᑎᐊᒻᒪᕆᒻᒪᑦ ᑐᑭᓯᒋᐊᕈᑎᒃᓴᓂᒃ ᒥᒃᓵᓄᑦ ᐅᔭᖅᑲᑦ ᐳᑑᑕᐅᓯᒪᔪᑦ. ᕿᒥᕐᕈᔭᐅᓯᒪᒻᒪᑕ ᐳᑑᖅᑕᐅᓯᒪᔪᑦ 
ᐱᔮᖅᑯᑕᐅᑦᑎᐊᖏᑦᑐᒥᑦ, ᓄᓇᓕᕆᓂᕐᒥᑦ, ᐆᑦᑐᖅᓯᔪᖃᖅᑎᓪᓗᒍ ᐅᔭᖅᑲᓂᒃ ᐱᓪᓗᒋᑦ ᐃᒻᒥᓂᒃ ᐆᓐᓇᕐᓂᖏᑦ. 
 
ᑖᓐᓇ ᐱᓕᕆᐊᖑᔪᖅ ᑕᑯᒋᐊᕈᑕᐅᓇᓱᐊᕐᓂᐊᖅᑐᖅ ᐊᑦᑐᐊᓕᖅᓯᒪᓂᖏᓐᓂᒃ ᐅᔭᖅᑲᑦ ᐊᔾᔨᖐᓐᖏᑦᑐᑦ ᓴᖅᑭᔮᕐᕕᖏᓐᓂ 
ᓄᓇᐅᑉ ᖄᖓᓂ. ᑖᓐᓇ ᐅᔭᕋᓐᓂᐊᖅᑎᓄᑦ ᐱᔪᓐᓇᕈᑕᐅᕗᖅ ᓱᓕᓂᖅᓴᓂᒃ ᖃᓄᖅ ᐊᑦᑐᐊᓕᖅᓯᒪᒋᐊᖏᑕ, ᐊᕙᑎᖏᑕ 
ᖃᓄᐃᓕᖓᓂᑐᖃᕆᓯᒪᔭᖏᑦ, ᐊᒻᒪ ᐃᓛᓐᓂᒃᑯᑦ, ᐆᒪᔪᒥᓃᑦ ᐅᔭᕋᕈᖅᓯᒪᔪᑦ ᖄᖓᓂ ᐊᒻᒪ ᐃᑭᐊᖓᓂ ᐊᑦᑐᐊᕕᖏᑕ 
ᖃᐅᔨᓇᓱᐊᖅᑐᖃᕐᓗᓂ ᐱᑐᖃᐅᑎᒋᓂᖓᓂᒃ ᐅᔭᕋᐅᑉ. ᑖᒪᔅ Hᐊᓪᓚᕆ ᐊᒻᒪ ᐋᔅᑕᓐ ᐃᒻᐳᕿ, ᑕᒪᒃᑮᒃ ᓄᓇᒥᒃ 
ᖃᐅᔨᓴᖅᑎᑯᓐᓂᒥᐅᑖᒃ ᑲᓇᑕᒥ ᓯᕗᓕᖅᑎᒋᔭᐅᓂᐊᖅᑑᒃ ᓱᓕᕆᐊᖑᔪᒧᑦ. ᓄᓇᒥ ᐱᓕᕆᓂᖅ ᐸᕐᓇᑕᐅᕗᖅ ᐊᑯᕐᖓᓐᓄᑦ 
2 ᔪᓚᐃ ᐊᒻᒪ 25 ᔪᓚᐃ, ᑲᑎᒃᑐᒋᑦ 9-ᖑᓗᑎᒃ ᐃᓄᐃᑦ ᓯᓂᒃᑕᕋᔭᖅᑐᑦ ᖁᓕᓂᒃ ᐅᓪᓗᓂᒃ ᐊᑐᓂᑦ ᓄᓇᒥ 
ᐊᑕᐅᑦᑎᑰᖅᑕᖏᓪᓗᑎᒃ ᑕᐃᒃᓱᒪᓂ. 
 
ᒪᕐᕉᒃ ᑕᐃᒪ ᐅᐸᒍᒪᓗᐊᖅᑕᕗᑦ: ᓯᕐᒥᐊᓗᒃ ᑲᖏᖅᓱᒃ, ᓂᒋᖅᐸᓯᐊᓃᑦᑐᑦ ᐅᒥᖕᒪᑦ ᓄᓈᑦ ᕿᑭᖅᑕᖓᑕ (78º 38’ ᐅᐊᓐᓇ, 
89º 48’ ᐱᖓᓐᓇᖅ) ᑕᐃᑲᓂ ᐅᔭᖅᑲᑦ ᖃᓂᒋᔭᖓᓂ 130 ᐊᒻᒪ 80 ᒥᓕᐊᓐᓂᒃ ᐅᑭᐅᖃᖅᑐᑦ ᓴᖅᑭᔮᖅᑐᑦ. ᑖᓐᓇ 
ᓄᓇᒋᔭᐅᑲᐃᓐᓇᖅᑐᖅ ᑕᓪᓕᒪᓂᒃ ᐃᓄᖃᕋᔭᖅᑐᖅ ᐊᑕᐅᓯᕐᒧᑦ ᐱᓇᓱᐊᕈᓯᕐᒧᑦ. ᐆᑦᑐᖅᓯᖃᑦᑕᕋᔭᖅᑐᑦ ᐅᔭᕋᖅᑲᓂᒃ ᐊᒻᒪ 
ᓄᐊᑦᑎᓗᑎᒃ ᒥᑭᔪᓂᒃ ᖃᐅᔨᓵᒃᓴᓂᒃ ᑕᐃᑲᓐᖓᑦ ᐃᓚᖓᓂᑦ (ᖃᓂᒋᔮᓃᑦᑐᓂᒃ 50 ᒍᕌᒻᓯᑦ) ᐃᓚᐅᕈᑎᒃᓴᓂᒃ ᐊᒻᒪ 
ᐆᒪᔪᒥᓃᑦ ᐅᔭᕋᕈᖅᓯᒪᔪᓂᒃ ᕿᒥᕐᕈᓗᑎᒃ. 
 
ᐊᐃᑉᐹ ᑕᐃᒪ ᖃᓂᒋᔮᓃᑦᑐᑦ ᔪᕇᑲᒥ ᓯᓚᓐᓂᐊᕐᕕᐅᑉ ᐊᐅᓱᐃᑦᑐᕐᒥᐅᑦ ᕿᑭᖅᑕᖓᓐᓂ. ᑕᐃᒃᑯᐊ ᐅᔭᕋᓐᓂᐊᖅᑎᑦ ᐊᒻᒪ 
ᖁᓕᒥᒎᓕᒃ ᔪᕇᑲᐅᑉ ᖃᖓᑕᓲᒃᑯᕕᖓᓃᒃᑲᔭᖅᑐᑦ. ᒪᕐᕈᐃᑦ ᓄᓇᒥ ᐱᓕᕆᔨᑦ ᒪᕐᕉᒡᒍᑏᑦ ᑎᑭᐅᒪᔪᑦ ᑎᓴᒪᓄᑦ ᐃᓄᖏᑦ 
ᖁᓕᒥᒎᓕᒃᑯᑦ ᑕᑯᔭᖅᑐᕋᔭᖅᑐᑦ ᐅᔭᖅᑲᓂᒃ ᓴᖅᑭᔮᖅᑐᓂᒃ ᐅᖓᓯᓐᓂᖃᖅᑐᒧᑦ 150 ᑭᓚᒦᑕᓂᒃ ᔪᕇᑲᒥᑦ. ᑖᓐᓇ 
ᐃᓚᖃᖅᐳᖅ ᓴᖅᑭᔮᖅᑐᓂᒃ ᓯᔾᔭᒥ ᓂᒋᐊᓂ ᔪᕇᑲᐅᑉ (79º 42’ 34” ᐅᐊᓐᓇ; 85º 45’ 53” ᐱᖓᓐᓇᖅ), ᖃᖅᑲᓂ 
ᑲᓇᓐᓇᖓᓂ ᔪᕇᑲᐅᑉ (79º 45’ ᐅᐊᓐᓇ; 82º 56’), ᐊᒻᒪ ᐅᐊᓐᓇᖓᓂ ᔪᕇᑲᐅᑉ (80º 49’ N; 81º 49’ ᐱᖓᓐᓇᖅ). 
ᐊᑕᐅᓯᐊᓐᖏᓪᓗᑎᒃ, ᒪᓕᓪᓗᒍ ᓯᓚ, ᒪᕐᕉᓐᓂᒃ ᐃᓄᓕᓐᓂᒃ ᓄᓇᒋᔭᐅᑲᐃᓐᓇᖅᑐᖃᑐᐃᓐᓇᕆᐊᓕᒃ ᐊᑕᐅᓯᐅᓐᖏᑦᑐᒧᑦ 
ᐅᓪᓗᒧᑦ ᖁᓕᒥᒎᓕᒃᑯᑦ ᖃᖓᑕᔪᖃᐃᓐᓇᓗᐊᑦᑕᐃᓕᑎᒐᓱᐊᕐᓗᒍ. ᐊᑕᐅᓯᐅᓐᖏᑦᑐᓂᒃ ᒥᑭᔪᓂᒃ (1 ᑭᓗᒍᕌᒻ) 
ᖃᐅᔨᓵᒃᓴᓂᒃ ᓄᐊᑦᑕᐅᔪᖃᑐᐃᓐᓇᕆᐊᓕᒃ ᐊᑐᓂᑦ ᐃᓂᒋᔭᐅᔪᓂᑦ. 
 
ᓄᓇᒥ ᐱᓕᕆᒐᔭᖅᑐᑦ ᖁᓕᒥᒎᓕᒻᒧᑦ ᐃᑲᔪᖅᑕᐅᓗᑎᒃ, ᑭᖑᓂᖓᓂᓗ ᐱᓱᖃᑦᑕᓕᕐᓗᑎᒃ ᐊᒻᒪ ᖃᐅᔨᓵᒃᓴᓯᐅᕐᓗᑎᒃ 
ᐊᑐᕐᓗᑎᒃ ᓴᒡᒐᐅᑎᒥᒃ ᐅᕝᕙᓘᓐᓃᑦ ᒥᑭᔪᖅ ᑲᐅᑕᕐᒥᒃ. ᐳᑑᕆᔪᖃᕋᔭᓐᖏᑦᑐᖅ, ᐊᐅᓚᐅᑎᓕᓐᓂᓪᓗ 
ᓱᓇᒃᑯᑖᖅᑕᖃᓐᖏᓪᓗᓂ ᐅᕝᕙᓘᓐᓃᑦ ᐊᑐᖅᑕᐅᔪᖃᓐᖏᓪᓗᓂ ᐃᓚᐅᕈᑎᒃᓴᓂᒃ. ᐊᐅᓚᔪᓐᓇᐅᑎᒃᑯᑦ ᐃᑲᔫᑎᑦ 
ᐱᑕᖃᖅᑎᑕᐅᕗᑦ ᐅᑭᐅᖅᑕᖅᑐᒥ ᖃᐅᔨᓴᖅᑐᓂᒃ ᐃᑲᔪᕈᑎᒃᑯᑦ ᖃᐅᓱᐃᑦᑐᕐᒥ. 

